
Oppgåver for å bli kjent med arealrekneskap
Vedlegg til rettleiingsmateriellet Korleis bruke arealrekneskap til planlegging?

Ein av erfaringane frå prosjektet Arealrekneskap for utsleppsreduksjon er at praktisk øving er ein god måte å bli kjent med arealrekneskap på. Desse oppgåvene bygger på dei vi brukte i arbeidsverkstad på samlingane som Vestland fylkeskommune hald for kommunane i fylket i 2024 og 2025. 
Desse oppgåvene kan vere til inspirasjon for eigne arbeidsverkstader i kommunen eller fylke. De kan også å gå gjennom dei på eige hand for å øve dykk på bruk av arealrekneskap til ulike føremål.
Merk at etter kvar som vi vidareutviklar arealrekneskapen, kan nokre av oppgåvene bli mindre relevant og ikkje stemme heilt overeins med den noverande kartløysinga eller statistikkformatet.
Støtt deg gjerne på rettleiingsmateriellet Korleis bruke arealrekneskap til planlegging?, som de kan laste ned frå nettsida vår. I tillegg har vi denne oversikten over funksjonane i kartløysingane. 

[bookmark: _Toc212123437]Bli kjent med kartløysing for gjeldande plan
Mål: De skal kjenne til kartløysinga og kunne navigere i den.
1. Gå inn på kartløysing for gjeldande plan.
2. Vel ein kommune
3. Zoom inn til eit interessant område
4. Sjå til venstre under « Grupperte arealformål i dekar», og trykk på den gule grafen «01 bolig eller sentrumsformål». Kva skjer på kartet?
5. Trykk så på «innmarksbeite» under «arealtyper i dekar». Kva skjer på kartet da?
6. Trykk igjen på kvar av dei, og sjå at resten av arealføremåla og arealtypane kjem tilbake på kartet. Prøv gjerne ut fleire av føremåla og arealtypane, og utforsk kva Aurland har av føremål og arealtypar. Det er også mogeleg å velje fleire arealføremål og arealtypar av gangen.
7. Øvst til høgre er fire faner for å velje kva som skal visast på kartet. Kor mykje dekar ubebygd planareal har Aurland? Hint: vel under «velg antatt planreserve» og sjekk den blå boksen til høgre!
Trykk på eit av planområda, og sjå kva informasjon som er knytt til arealet. Kva er det potensielle utsleppet av CO2t over 20 år?

[bookmark: _Toc212123438]Bli kjent med kartløysing for samanlikning mellom gjeldande plan og forslag til plan
1. Gå inn på TREISS: samanlikning mellom gjeldande og føreslått plan
2. Zoom inn, til dømes til Sogndalsfjøra. 
3. Trykk fyrst på «vedtatt KPA» knappen til venstre, og utforsk kartet. Om du så trykker på «Foreslått KPA», kva skjer da?
4. Trykk no på brytaren «se på planreserve», kva skjer? Kor mange dekar planreserve for fritidsbebyggelse har Sogndal i foreslått KPA?
5. Trykk no på knappen «Fritidsbebyggelse» i lista til høgre. Kan du finne områda som kommunen har planlagt ny fritidsbustader?
6. Ved å trykke på knappen «fulldyrka jord», kor i kommunen har dei planlagt fritidsbustader på fulldyrka jord? Kor mange dekar fritidsbebyggelse har kommunen planlagt på fulldyrka jord?

[bookmark: _Ref212122284][bookmark: _Toc212123439]Bruk av kartløysinga i kommuneplan
Mål: Lokalisere når og korleis arealrekneskap bør brukast i planleggingsprosess
På eit ark eller ein flippover: 
1) Teikn opp ein typisk tidslinje for ein planleggingsprosess.
2) Legg inn stjerner der det vil vere nyttig å bruke kartløysinga.
3) Ved kvar stjerne, beskriv korleis de tenker kartløysinga kan brukast. 
4) På gule lappar, skriv opp andre nyttige planverktøy eller kunnskapsgrunnlag som kan vere interessent å bruke i lag med kartløysinga.

[bookmark: _Toc212123440]Bruk av statistikktabellane
Excel-fila kan de laste ned i kartløysing for gjeldande plan
Planreserve  
Mål: Bli kjent med tabellane og reflektere over innhaldet i tabell om planreserven.
Gå over til tabellane under planreserve, og diskuter i gruppa: 
· Kva tenker de om dei endringsforslaga som synar her? 
· Er tCO2 ekvivalentar ein god måte å synleggjere klimapåverknad av endringane i planreserve for den nye planen?
· Kva spørsmål har de til kommunen om bakgrunnen for forslaget?

Beslag av arealtypar ved realisering av teoretisk planreserve
Mål: Bli kjent med tabellane og reflektere over innhaldet i tabellane.
Dei siste tabellane syner korleis planreserven er fordelt på arealtypar etter AR5. Sjå forklaringsboksen under tabellen.
1) Dersom de har ein arealstrategi for kommunen, korleis samanliknar planreserven til KPA-forslaget dei føringane som skal ligge til grunn? Kva med andre nasjonale og regionale føringar?

2) Korleis relaterer de til samanlikninga. Korleis er noko slikt nyttig for di eiga kommune? 
3) Er slike tabellar nyttig til planvask, og for å argumentera ovanfor politikarar?

Bruk av tabell i planprosess
Mål: Reflektere korleis tabellen passar inn i KPA-prosess saman med kartløysinga. 
1) Gå tilbake til flippoverarket som skisserer planprosessen frå oppgåva Bruk av kartløysinga i kommuneplan
2) Sett ein anna figur som symboliserer kor de ser for dykk tabellen kan brukast. Er det forskjell mellom bruk av kartløysinga og tabellen?
Diskuter og skriv ned:
3) Kva tabell tenker de det er viktigast å fokusere på i planprosessen?
4) Korleis kan tabellane komplimentere kartløysinga gjennom en KPA prosess?
5) Kan, i så fall korleis, vil tabellane hjelpe kommunen med å redusere planreserven sin i nytt forslag til KPA?
6) Korleis kan ein bruke denne statistikken i samband med andre kunnskapsgrunnlag, som KU,  bustadanalyse og befolkningsprognosar?

[bookmark: _Toc212123441]Moglegheiter og utfordringar med kartløysinga 
Mål: Reflektere over kva arealrekneskapet kan gi kommunen, og kva avgrensingar det har. 
Bruk nokon minutt individuelt, og skriv ned
1) Mogelegheiter som arealrekneskap kan gi kommunen og kommunale planprosessar.
2) Utfordringar og fallgruver ein kan møte ved å bruke arealrekneskap. 
Heng lappane opp på ein flippover eller et ark som er delt i to, med mogelegheiter og utfordringar på kvar si side. Konkretiser ned til maks 3 mogelegheiter og 3 utfordringar som er viktig å ta med seg vidare. 


[bookmark: _Toc212123442]Arealstrategi i samfunnsdelen
Teknisk oppgåve 
Gruppa vel ein kommune dei skal ta utgangspunkt i. Start oppgåva i statistikkrapporten. 
1) Kva er den ubygde planreserven i denne kommunen?
2) Kva arealføremål består planreserven av?
3) Kor mykje av denne planreserven er på
a) Fulldyrka jord, overflatedyrka jord, eller innmarksbeite?
b) Myr?
c) Lauvskog?
4) Kva er befolkningsframskrivinga for denne kommunen? Skjekk Befolkningsframskriving, SSB tabell 13600
5) Korleis ser bustadmassen ut for denne kommunen? Sjekk Bustadsamansetning i kommunen, SSB tabell 06265

Diskusjonsoppgåve
1) Korleis er bustadreserven i forhold til bustadbehov?
2) Korleis er arealreserven i forhold til dyrka mark og myr?
3) Samsvarar den geografiske arealreserven med kor det er behov og ønske om å bygge?
4) Kva spørsmål eller problemstillingar vil de legge fram for kommunestyret når de skal diskutere arealstrategiar i eit kommande politisk verkstad?

[bookmark: _Toc212123443]Arealrekneskap tidleg i KPA
Teknisk oppgåve
Gruppa vel ein kommune dei skal ta utgangspunkt i. Start oppgåva i statistikkrapporten. 
1) Kva er den ubygde planreserven i denne kommunen?
2) Kva arealføremål består planreserven av?
3) Kva er befolkningsframskrivinga for denne kommunen? Skjekk Befolkningsframskriving, SSB tabell 13600
4) Gå inn på fylkesatlas og sjå kor planreserven overlappar med ulike kart over aksemd, her for flaum og jordskred. 

Diskusjonsoppgåve
1) Korleis samsvarer arealreserven til utbyggingsbehov? 
2) Kva er status på arealreserve i høve til viktige omsyn som naturmangfald, jordvern og faresoner?
3) Kva tema vil de råde kommunen å fokusere å rullere på?
4) Kva retningslinjer vil de gje for siling av arealinnspel for denne kommunen? 

[bookmark: _Toc212123444]Arealrekneskap i sein i KPA
Teknisk oppgåve
Vurder om du ønsker å fokusere på kart eller tabell her.
Kart
Vel ein kommune blant alternativa i samanlikningsverktøyet 
1) Vel KPA under «velg kartlag», og utforsk forskjellen mellom vedtatt og føreslått.
2) Trykk tilbake til «føreslått», og blant knappane øvst 
a) Skru på planreserven, og sjå dei områda som opne for framtidig utbygging
b) Skru på «sjå på endringar i KPA», og undersøk der arealføremål har endra seg
c) Undersøk sveipfunksjonen og test den ut for å samanlikne vedtatt og føreslått plan
d) Trykk på «kommune info», for å vite kva versjon av karta du ser på, og når plandata for føreslått plan blei sendt til fylkeskommunen (her kan du også laste data).

1) Vel AR5 under «velg kartlag».
a) Skru på planreserven
b) Skru på sveip
c) Sjå korleis AR5 vil endre seg  ved realisering av planreserven.
d) Undersøk korleis AR5 endrar seg ved realisering av KPA.

2) Undersøk statistikken til høgre
a) Kor mange tonn CO2 vil bli sleppt ut dersom 100% av fritidsbebyggelse i føreslått KPA blir bygd ut?
b) Kva er forskjellen i potensielt utslepp for vedtatt og føreslått KPA for næringsvirksomhet?
c) Kva er endring i areal mellom KPAene for boligbebyggelse?
d) Kor mange fotballbaner tilsvarar dette?

Tabell
1) Få oversikt over dei ulike tabellane i Excel fila, som de kan laste ned frå kartløysinga.
2) Kva er forskjellen mellom formålsendring planmosaikk og formålsendring KPA?
3) I tabellen for «Beslag av arealtypar ved realisering av planreserve», kva betyr det at arealbeslaget i planreserven har endra seg mellom gjeldande og 1. høyring?
4) I tabellane lengst til høgre om arealtypekonsekvens, dobbeltrykk på cellene for å sjå kva dei eigentleg viser (samanlikning mellom noverande AR5 og korleis AR5 vil sjå ut ved realisering av planreserve).
5) Lag et diagram som viser endring i planreserve mellom gjeldande plan, og planutkast sendt på 1. gongs høyring.

Diskusjonsoppgåve 
1) Kva hovudendringar ser de mellom vedtatt og føreslått KPA?
2) Kva viktige poeng frå arealrekneskapen ville de inkludert i planomtalen til denne kommunen? (med info frå tabellen)
3) Korleis ville de ha brukt arealrekneskapen til munnleg formidling? (kartløysing)

[bookmark: _Toc212123445]Formidling av arealrekneskap
Status: korleis blir arealrekneskap oppfatta?
Mål: Reflektere over status i dag på korleis arealrekneskap oppfattast. 
Frå KDD sin rettleiar, Arealregnskap i kommuneplan, kap. 2: «Formidling er svært viktig i både medverknad og politisk handsaming av kommuneplanens arealdel. Aktiv bruk av arealregnskapet i dialog med folkevalde og andre interessentar, kan bidra til ei felles situasjonsforståing. Dette kan igjen skape oppslutning om naudsynte grep for å legge til rette for ein berekraftig arealbruk. Det er difor viktig med ein bevisst tilnærming til korleis arealrekneskapet brukast og formidlast i forbindelse med politisk behandling og i medverknadsprosessar.
Arealregnskapet må formidlast på ein god måte. Det hjelper lite å ha gjennomført grundige og gode analyser, dersom arealregnskapet ikkje blir tatt i bruk i dialog og avgjersler rundt framtidig arealbruk. Som kommuneplanleggjarar er det derfor viktig å være bevisst på korleis arealregnskapet framstillast, utformast og argumenterast rundt. Dette lykkast truleg best dersom ein allereie ved oppstart av arbeidet tenker gjennom når og korleis kommunen skal bruke arealrekneskapet og korleis det skal formidlast. Det er fire viktige suksessfaktorar for å skape god dialog rundt arealrekneskapet og forberede grunnen for informerte vedtak. Arealrekneskapet må 
1) erfarast som relevant
2) erfarast som truverdig
3) være forståeleg 
4) være synleg»

1) Les utdraget frå KDD sin rettleiar over. Kva er status i dag på dei fire suksessfaktorane?
2) Diskuter korleis de tenker kommunen kan legge til grunn suksessfaktorane i si formidling av arealrekneskap. 

Interessentar for formidling av arealrekneskapen
Mål: Forstå kven som er interessert i å sjå arealrekneskapen, og korleis nå dei.
Kommunen ønsker nå formidle arealrekneskapen  for samanlikninga av gjeldande og ny kommuneplan, og skal derfor lage ein formidlingsplan. Fyrst er kommunen interessert i å kartlegge kven som vil vere interessert i å sjå arealrekneskapen. 
1. Gå tilbake til flippoveren med planprosess frå oppgåva Bruk av kartløysinga i kommuneplan. 
a. Merk av kor det er behov for formidling i planprosessen.
2. Individuelt skriv ned kven de tenker er dei viktigaste interessentane på gule lappar i eit minutt. 
3. Del lappane og konkluder; kven er dei viktigaste å nå med arealrekneskapet?
4. Diskuter: må kommunen formidle annleis mot dei ulike interessentane? Korleis?

Skildre arealrekneskap i KPA
Mål: Kople arealrekneskap til tema i planomtalen 
Ei ting er å sjå og vurdere tabellane og karta, men korleis skal ein skildre denne informasjonen i planomtalen? 
1) På ein flippover: lag ein innhaldsliste og skriv ned alle temaa som bør vere inkludert i planomtalen til en arealdel
2) Skriv individuelt på gule lappar: Kva informasjon frå arealrekneskapen vil du kople til dei ulike temaa i planomtalen? 
3) Heng lappane på flippoveren: Gå igjennom kvart tema som er skrive ned, og kategoriser lappane etter kor dei høyre til. 
4) Tenk tilbake til oppgåve 7, kva anna kunnskap kan arealrekneskapet i dei ulike temaa samanstillast med? 


